
Base 46. Bases reguladoras das axudas en réxime de concorrencia 

competitiva. 

1. BASES ESPECÍFICAS DO CONCELLO DE BOIRO DE BOLSAS A 

ESTUDANTES 

EXPOSICIÓN DE MOTIVOS 

O Concello de Boiro, de forma transversal mediante as Concellerías e 

Departamentos de Cultura e Ensino e Servizos Sociais, publica un ano mais as 

axudas e bolsas a estudantes do Concello de Boiro, unhas subvencións de 

concorrencia competitiva que contribúen ao estudantado e ás súas familias a 

facer fronte aos gastos derivados do custe da realización de estudos 

postobrigatorios. 

Segundo datos do Alto Comisionado para a loita contra a pobreza, do Goberno de 

España, «mentres 7 de cada 10 fillos/as (7/10) de pais e nais con estudos 

universitarios logran tamén completar os estudos universitarios, soamente 2 de 

cada 10 (2/10) fillos/as de pais e nais con baixo nivel educativo logran terminar 

os seus estudos universitarios». 

Como complemento ao anterior, subliñar que na sociedade actual está 

amplamente constado que, o nivel de estudos do fogar de orixe está relacionado 

tamén co risco de pobreza na idade adulta; por conseguinte estas axudas 

municipais eríxense como aportación municipal á loita contra a pobreza, aumento 

de formación da sociedade e crecemento da mesma. 

No ano 2019 realizouse un cambio significativo na asignación destas axudas: 

mudouse o réxime, pasando a unha concorrencia competitiva por pago “a fondo 

perdido”: contribuíndo a axilizar os pagos sen necesidade de xustificación 

posterior á súa asignación. 

Esta medida foi implementada para contribuír a dispoñer dunhas axudas 

municipais áxiles; así coma ante a dificultade de xustificar os servizos de 

transporte de autobús e tren por parte dos estudantes en tempo e forma. A día 

de hoxe, a medida reflexouse acertada. 

A maiores, estableceuse un sistema de puntuacións que reflexara de forma fiel e 

legal a situación de cada persoa e de cada familia. Mudando o sistema de renda 

por un baremo cuantitativo. 

A partir do ano 2020, a raíz da crise económica e social provocada pola 

pandemia da COVID-19, realizase unha nova modificación das bases que afecta 

ao baremo de puntuacións. Mais especificamente, engádese o recoñecemento de 

situación de ERTE. 

Mais recentemente, na última das convocatorias, realizase unha modificación que 

viu a considerar a aqueles estudantes que realizan estudos postobrigatorios no 

termo municipal de bacharelato e formación profesional. Permitíndolle a estes e 

ás súas familias participar nas bases. 

Esta modificación foi posible grazas á ampliación do crédito dispoñible. É dicir, o 

aumento do orzamento total a repartir. 

No ano 2023 o Concello de Boiro volve a realizar cambios, motivados polas 

aportacións dos solicitantes, aumentase a puntuación dos fogares 

monoparentais, pois a partir de datos estatais para o ano 2022, o risco de 

pobreza para nenos, nenas e adolescentes en fogares monomarentais simples é 

20 puntos superior (47`3%) ao de risco medio en España (27´4%). 

Finalmente modificase tamén a antigüidade do empadroamento, reducíndose de 

2 anos a 1 ano. Unha medida que pretende favorecer tamén o empadroamento 

dos galegos que si residen efectivamente en Boiro pero que por diferentes razóns 

non se atopan empadroados. Unha medida que, xunto con outras relacionadas, 

pretende en síntese, superar o preto de dezanove mil habitantes actuais e tentar 

chegar aos vinte mil. 

En síntese, estas axudas contribúen a soportar a carga das familias e dos 

estudantes no custe da súa formación. Segundo datos do Goberno de España, 

«existe unha clara diferenciación socioeconómica en canto aos resultados 

educativos. A diferenza do abandono educativo temperá entre os e as estudantes 

en fogares con menos e mais recursos é de 7`5 veces, e en repetición de 5´5 

veces. (...) A educación é a ferramenta principal para romper o circulo de 

pobreza e neutralizar os efectos mais negativos da pobreza infantil». 

No curso académico 2024/2025, plantéxase a necesidade de mudar as datas de 

publicación das axudas coa finalidade de facelas coincidir coas axudas e 

subvencións ao estudo do Ministerio de Educación do Goberno de España. Neste 

senso, é positivo que o prazo de tramitación comece no segundo trimestre do 

ano e a resolución definitiva con anterioridade ao inicio de cada curso académico 

(setembro), deste xeito as familias e o alumnado poden coñecer, con 

anterioridade, o crédito dispoñible para facer fronte ás necesidades do estudo. 

BASE 1. OBXECTO. 

O obxecto destas bases é a regulación das axudas económicas ao alumnado que 

cumpra as características para ser beneficiario para o financiamento do 

desprazamento por razón de estudios; ben sexa unha mobilidade supramunicipal 

e/ou intramunicipal. 

Existen dúas liñas de axudas: 

 

Liña Obxecto 

Liña de subvención 1 Estudos postobrigatorios cursados fóra do termo 
municipal do Concello de Boiro. 

Liña de subvención 2 Estudos postobrigatorios cursados dentro do 
termo municipal do Concello de Boiro. 

 

A porcentaxe de asignación da contía global que se asigne anualmente a este 

tipo de axudas, determinarase en cada convocatoria. 

Non se incluirán no obxecto destas axudas, os seguintes supostos: 

 

 As bolsas para a realización de estudos correspondentes ao terceiro ciclo 

ou doutorado. Excepto naqueles casos nos que se constate unha situación 

económica precaria (de vulnerabilidade que sexa xustificada mediante 

informe da traballadora social) no solicitante ou unidade de convivencia. 

 

 Estudos de especialización nin títulos propios das universidades. 

 Estudos que non formen parte do sistema universitario galego, ou ben que 

non formen parte da oferta educativa da Consellería de Educación, Xunta 

de Galicia. 

 

 Estudos on line 

 

 Centros de estudos privados ou academias de preparación de calquera tipo 

de estudos do interior do termo municipal ou de fóra do mesmo. 

 

 Estudos privados. 

BASE 2. SOLICITANTES. 

 

Poderán participar nesta convocatoria o alumnado que reúna as seguintes 

características: 

 

 Sexa maior de 21 anos e curse estudos postobrigatorios (bacharelato, 

estudos técnicos ou superiores) fóra do termo municipal de Boiro 

(correspondese coa Liña de subvención 1). 

Podendo ser beneficiario/a se é maior de 16 anos (inclusive) que posuíndo 

cobertura da “Tarxeta Xente Nova” realice un uso de transporte público superior 

ao dispoñible na tarxeta “xente nova” (un número de viaxes superior ao 

dispoñible anualmente). Deberase contar con informe dos Servizos Sociais 

Comunitarios onde se faga constar a existencia dunha situación de risco 

económico, social, familiar ou persoal da persoa solicitante. 

 

 Sexa maior de 21 anos e curse estudos postobrigatorios (de bacharelato, 

estudos técnicos medios ou superiores) cursados dentro do termo 

municipal do Concello de Boiro. Podendo ser beneficiario/a se é maior de 

16 (inclusive) que posuíndo cobertura da “Tarxeta Xente Nova” conte con 

informe dos Servizos Sociais Comunitarios onde se faga constar a 

existencia dunha situación de risco económico, social, familiar ou persoal 

da persoa solicitante (correspóndense coa Liña de subvención 2). 

O alumnado solicitante deberá cumprir os seguintes requisitos: 

2.1. Ser maior de 16 anos (inclusive); para a liña de financiamento 1 e 2. 

2.2. Estar empadroadas/os en Boiro, cunha antigüidade mínima da persoa 

solicitante de 1 ano. 

2.3. Non ter repetido curso no ano anterior, ou realizar un cambio de itinerario 

ou programa educativo do mesmo curso ou equivalente. A excepción das persoas 

que conten cun certificado de discapacidade ou se atopen en situación de NEE 

(necesidades educativas especiais) ou NEAE (necesidades educativas de apoio 

educativo) debidamente acreditadas por profesionais dos centros de ensino ou 

facultativos ou profesionais correspondentes. 

BASE 3. PROCEDEMENTO DE CONCESIÓN DAS AXUDAS. 

A concesión das bolsas realizarase mediante un réxime de concorrencia 

competitiva, a fondo perdido, para as dúas liñas de financiamento e seguirá os 

seguintes trámites: 

3.1. SOLICITUDE. 

As solicitudes preséntanse no modelo normalizado que se achegará con cadansúa 

convocatoria, xunto á documentación que se sinala na mesma. 

As solicitudes deberanse achegar no Rexistro Xeral do Concello de Boiro no prazo 

establecido na convocatoria. 

3.2. COMISIÓN AVALIADORA. 

As solicitudes serán analizadas pola Comisión avaliadora que estará composta 

por: 

 

 Presidente: Alcalde ou concelleira/o en quen delegue. 

 

 Secretario: O/A secretario/a da corporación, ou funcionario/a en quen 

delegue, que actuará como secretario/a da comisión, con voz pero sen 

voto. 

 Vogais: 

 

 Un/ha empregado/a municipal, designado pola Xunta de goberno local 

dependente da Consellería e departamento de política social. 

 

 Un/ha empregado/a municipal, designado pola Xunta de goberno local 

dependente da Consellería e departamento de ensino. 

 

 Un/ha empregado/a municipal, designado pola Xunta de goberno local 

dependente da Consellería e departamento de facenda. 

 

A comisión analizará as solicitudes e a documentación achegada e emitirá un 

informe coa puntuación que corresponda conforme á aplicación da base 4. 

Este informe será remitido ao órgano de instrución e terá carácter vinculante. 

3.3. ÓRGANO DE INSTRUCIÓN. 

O órgano de instrución será a técnico municipal designada pola Xunta de goberno 

local dependente da Concellería e departamento de ensino. 

O órgano de instrución ditará a resolución provisional á Xunta de goberno local. 

Esta notificación realizarase colectivamente no taboleiro de anuncios da sede 

electrónica do Concello de Boiro, así coma na web municipal. 

Unha vez publicada a resolución provisional establecerase un prazo de 10 días 

hábiles para alegacións e reclamacións, que se deberán resolver no prazo 

máximo de 15 días hábiles. 

3.4. ÓRGANO DE RESOLUCIÓN. 

O órgano encargado de ditar a resolución definitiva será a Xunta de goberno 

local. 

Unha vez analizadas as reclamacións interpostas polo Comisión avaliadora, o 

órgano competente ditará a resolución definitiva que se deberá publicar no 

Boletín oficial da provincia antes de proceder ao pago da axuda, así como no 

taboleiro de anuncios e paxina web municipal (www.boiro.org ) . 

3.5. NOTIFICACIÓNS 

As notificacións realizaranse preferiblemente de xeito electrónico, de acordo co 

establecido na normativa vixente, a excepción daquelas persoas solicitantes que 

indiquen expresamente no momento da solicitude que optan pola notificación 

postal. 

BASE 4. CRITERIOS DE OUTORGAMENTO E PONDERACIÓN DAS AXUDAS. 

O outorgamento das axudas realizarase seguindo os seguintes criterios de 

puntuación: 

Liña de financiamento 1: 

6. Familia monoparental: 1,5 puntos 

7. Familia numerosa: 1 punto 

8. Orfandade do/a proxenitor/a: 2 puntos 

9. Orfandade absoluta: 3 puntos 

10. Discapacidade do/a solicitante: 2 punto 

11. Nota de expediente académico: 

 de 5,000 puntos ata 6,000: 1 punto 

 

 de 6,001 puntos ata 7,000: 2 puntos 

 

 de 7,001 puntos ata 8,000: 3 puntos 

 

 de 8,001 puntos ata 9,000: 4 puntos 

 

 de 9,001 puntos ata 10: 5 puntos 

12. Desemprego continuado de 1 proxenitor/a, de 6 meses ou máis, e/ou ERTE : 

1 punto 

13. Desemprego continuado de 1 proxenitor/a, de menos de 6 meses, e/ou 

ERTE: 0`5 puntos. 

14. Desemprego continuado de 2 proxenitores, de 6 meses ou máis, e/ou ERTE: 

2 puntos. 

15. Desemprego continuado de 2 proxenitores, de menos de 6 meses, e/ou 

ERTE: 1 puntos. 

16. Residencia e transporte: 

- Reside fóra do termo municipal de Boiro e dispón de contrato de aluguer: 3 

puntos. 

- Reside no termo municipal e non dispón de contrato de aluguer: distancia ao 

centro de ensino matriculado, en quilómetros só de ida: 

 

 Máis de 60,01 km: 3 puntos 

 

 Entre 30 e 60 km: 2 puntos 

 

 Menos de 29,99 km : 1 punto 

Liña de financiamento 2: 

17. Familia monoparental: 1,5 puntos 

18. Familia numerosa: 1 punto 

19. Orfandade do/a proxenitor/a: 2 puntos 

20. Orfandade absoluta: 3 puntos 

21. Discapacidade do/a solicitante: 2 punto 

22. Nota de expediente académico: 

 de 5,000 puntos ata 6,000: 1 punto 

 

 de 6,001 puntos ata 7,000: 2 puntos 

 de 7,001 puntos ata 8,000: 3 puntos 

 

 de 8,001 puntos ata 9,000: 4 puntos 

 

 de 9,001 puntos ata 10: 5 puntos 

23. Desemprego continuado de 1 proxenitor/a, de 6 meses ou máis, e/ou ERTE: 

1 punto 

24. Desemprego continuado de 1 proxenitor/a, de menos de 6 meses, e/ou 

ERTE: 0`5 puntos. 

25. Desemprego continuado de 2 proxenitores, de 6 meses ou máis, e/ou ERTE: 

2 puntos. 

26. Desemprego continuado de 2 proxenitores, de menos de 6 meses, e/ou 

ERTE: 1 puntos. 

BASE 5. CONTÍA INDIVIDUALIZADA DA AXUDA. 

Unha vez realizados os baremos e establecidas as puntuacións, as bolsas 

distribuiranse do seguinte xeito: 

Liña de financiamento 1: 

 De 1 a 5 puntos: Beca contía básica de 100 euros. 

 Entre 6 e 8 puntos: Beca contía intermedia de 150 euros. 

 Máis de 8 puntos: Beca contía máxima de 200 euros. 

Liña de financiamento 2: 

 De 1 a 4 puntos: Beca contía básica de 100 euros. 

 Entre 5 e 6 puntos: Beca contía intermedia de 150 euros. 

 Máis de 7 puntos: Beca contía máxima de 200 euros. 

No caso de que exista remanente nunha das liñas de financiamento, procederase 

a realizar o traspaso do crédito da economía existente á liña con lista de agarda. 

Para obter algunhas das bolsas especificadas no apartado anterior a comisión de 

valoración terá en conta en primeiro lugar as de maior puntuación ata esgotar a 

partida orzamentaria. 

En caso de empate, adxudicarase segundo a seguinte orde de prelación: familia 

monoparental (1º); situación máis prolongada de desemprego dos dous 

proxenitores (2º); situación máis prolongada de desemprego dun proxenitor 

(3º); nota do expediente académico (4º). 

BASE 6. XUSTIFICACIÓN DO CUMPRIMENTO DA FINALIDADE DA AXUDA 

CONCEDIDA. 

Durante os meses de agosto e setembro, unha vez rematado o curso académico, 

o Concello de Boiro verificará o cumprimento da finalidade da axuda concedida 

para o que deberá quedar acreditado o feito de que o beneficiario ten superado o 

25% dos créditos matriculados, quedando excluídos os créditos convalidados, 

recoñecidos ou adaptados. 

No caso de non poder acreditar os devanditos extremos, procederá o reintegro 

das cantidades percibidas, máis os xuros de demora correspondentes 

BASE 7. PROTECCIÓN DE DATOS DE CARÁCTER PERSOAL E OBRIGA DE 

FACILITAR A INFORMACIÓN REQUIRIDA. 

Os datos aportados figurarán no rexistro público de subvencións nos extremos 

previstos no artigo 5 da lei orgánica 15/1999 do 13 de decembro de protección 

de datos de carácter persoal. As persoas interesadas teñen o dereito a que non 

se fagan públicos os seus datos cando concorra algunha das causa previstas na 

letra d) do apartado 2 do artigo 15 da lei 9/2007 de subvencións de Galicia. 

Existe a obriga dos beneficiarios de facilitar a información que lles sexa requirida 

pola Intervención Xeral do Concello, o Tribunal de Contas ou o Consello de 

Contas de Galicia, no exercicio das súas funcións de fiscalización e control. 

BASE 8. COMPATIBILIDADE 

Estas bolsas serán compatibles con outras subvencións ou axudas para a mesma 

finalidade procedente de calquera outra administración. 

 

 

 

 


